
草上品 

女萎 

原文 

味甘，平。主中風暴熱，不能動搖，跌筋結肉，諸不足。

久服，去面黑 ，好顏色、潤澤，輕身、不老。生山谷。 

 

註釋 

《吳普》曰︰女萎，一名葳蕤，一名玉馬，一名地節，一名蟲蟬，一名烏萎，

一名熒，一名玉竹，神農︰苦；一經︰甘；桐君、雷公、扁鵲︰甘，無毒；黃帝︰

辛。生太山山谷。葉青黃相值，如薑。二月、七月采。治中風暴熱。久服，輕身

（《御覽》）。一名左眄。久服，輕身、耐老（同上）。  

《名醫》曰︰一名熒，一名地節，一名玉竹，一名馬熏，生太山及邱陵，立

春後采，陰乾。  

案︰《爾雅》云︰熒，委萎；郭璞云︰藥草也，葉似竹，大者如箭，竿，有

節，葉狹而長錄》有萎蕤，而為用正同，疑女萎即葳蕤也，惟名異耳；陳藏器云︰

《魏志‧樊阿傳》︰青粘，一名黃芝，一名地節。此即葳蕤。 

 

 


